
Ħarsa lejn 
il-qniepen tagħna 

F' dawn il-jiem għeżież tal-festa 
titulari tagħna qegħdin niċċelebraw 

ukoll żewġ anniversarji importanti 
ħafna fl-istorja tal-parroċċa, jiġifieri 

1-125 sena tal-wasla ta' l-istatwa 
titulari tagħna u l-miġja tal-Patrijiet 
Franġiskani. F'dawn il-festi se naraw 
il-knisja u t-toroq tagħha armati b'mod 
tassew sabiħ , se nisimgħu d-daqq tal
marci u fuq kollox u qabel kollox se 
nassistu għall-funzjonijiet sbieħ li 
jsiru f'ġieħ il-Madonna. 

Qabel il-bidu ta' dawn il
funzjonijiet, se nisimgħu d-daqq 
tal-qniepen sbieħ, jistednuna biex 
ninġabru fil-knisja , sabiex permezz 
tal-liturġija mqaddsa nagħtu l-aqwa 
ġieħ lil Alla u lill-Madonna. Iżda ftit 
forsi jafu li fiż-żewġ kampnari tal
knisja tagħna hemm żewġ qniepen 
kbar ħafna u 4 oħra żgħar. M 'humiex 
sett, jiġifieri, ma sarux fl-istess żmien 
u lanqas inħadmu fl -istess fonderija u 
din hi ħasra għaliex m'hemmx tonalità 
biżżejjed kif suppost tkun. 

Bla dubju ta' xejn l-isbaħ tnejri 

huma t-tnejn il-kbar, li jinsabu waħda 
f'kull kampnar. Dawn inħadmu ft-
1889 u kienu tħallsu mis-Sur Ġużeppi 
Sultana li kien minn Nadur Għawdex 
u kien benefattur kbir tal-Patrijiet 

• Minuri, kemm hu hekk kien għen fil
bini tal-knisja ta ' Għawdex. Dawn 
inħadmu mill-fonderija ta' Ġulju 
Cauchi u għandhom ħoss tabilħaqq 
sabiħ u jinstemgħu f'inħawi 'l bogħod 
sew minn Tas-Sliema. 

Il-kbira nisimgħuha spiss billi 
jdoqquha fit-8.00am u 12.00pm, għar
reċita ta ' l-Angelus. Din tiżen kważi 4 
tunnellati filwaqt li l-oħra tiżen nofsha. 
Iż-żewġ qniepen ta' qabel dawn, 
inħadmu wkoll fl -istess fonderija ta' 
Ġulju Cauchi 125 sena ilu u tlestew 
fit-22 ta' Ġunju 1881 kważi mal-miġja 
ta' l-istatwa titulari. Dawn tħallsu 

min-nies ta' l-inħawi u l-ġbir kien sar 
minn Patri Benedit Vella. 

Dawn 1-4 qniepen flimkien ma' oħra 
nħadmu fil-fonderija ta' Ġulju Cauchi 
u hi ħasra li ma sarux fi-istess żmien u 
bil-ħsieb li jitpoġġew flimkien għaliex 

Il-kampnari tal-knisja li tiddomina tas-Sliema li fihom jinsabu s-sitt qniepen li għandha 
l-parroċċa • 

• 

kieku kienu jinħadmu b'tonalità li 
taqbel iżda b'dan kollu għandna biex 
inkunu kburin li 5 mis-6 qniepen tal
knisja tagħna ħadimhom Ġulju Cauchi. 
Din il -fonderija tal-qniepen kienet 
fit-telgħa ta' Kordin f'Għajn Dwieli 
' l barra mill-bieb ta' Bormla. Ġulju 
Cauchi twieled u tgħammed f'din il
belt qadima fit-18 ta ' Lulju 1829 u 
missieru Salvu beda din il-fonderija. 
Meta miet missieru fl-1871, ibnu 
Ġulju ħa f'idejh il-fonderija. Ġulju 
miet nhar 1-24 ta ' April 1904 ft-età 
ta' 75 sena u matul il-karriera tiegħu 
ħadem 'l fuq minn 270 qanpiena 
għall-knejjes tagħna. Jingħad· dejjem 
li kien bniedem stramb ħafna, kemm 
hu, hekk, qatt ma għallem lil ħadd 
u s-sena mietet miegħu. Kemm hu 
hekk fis-seklu għoxrin inġiebu hawn 
Malta numru mhux ħażin ta' qniepen 
iżda ebda qanpiena minnhom ma saret 
minn Maltin. 

Ħarsa ħafifa lejn il-parroċċi ġirien 
tagħna , jiġifieri Stella Maris , San 
Girgor u l-Gżira nindunaw li dawn 
għandhom qniepen Taljani u Ingliżi. 
Ta' Stella Maris inġiebu 1937 minn 
Varese filwaqt li ta' San Girgor 1948 
u tal-Gżira 1957 inġiebu mingħand id
ditta Taylor ta ' l-Ingilterra. 

Hu xieraq għalhekk li meta f'dawn 
il-jiem festivi nisimgħu d-daqq tal
qniepen niftakru f'żewġ ħwejjeġ , l
ewwel li dawn il-qniepen ilhom 'il fuq 
minn mitt sena jistiednu lis-Slimiżi 

biex jinġabru fil -knisja tagħna biex 
jagħtu qima lil Alla, lill-Madonna u 
lill-qaddisin. It-tieninett niftakru li 
dawn ħadimhom Malti bħalna fis
seklu dsatax . 


